
GOUVÈNÈ CUOMO ANONSE KE ETA NEW YORK AP REJWENN ASOSYASYON 

KONSÈY NASYONAL FAMASI SANT INTERCONNECT PMP   
 

Anons lan make yon eta enpòtan nan Efò Eta New York pou konbat abi 
medikaman preskripsyon  

 
 
Gouvènè Andrew M. Cuomo jodia te anonse ke Eta New York te egzekite yon antant 
pou rantre nan Asosyasyon Nasyonal Konsèy Famasi Sant InterConnect PMP. Eta yo 
kap patisipe nan sant lan anmezi pou pataje done apati Pwogram Kontwòl Preskripsyon 
respktif yo epi anpeche ke moun yo pa evade lwa eta nan fason pou yo pa stoke 
sibstans kontwole yo.    
 
“Abi medikaman preskripsyon kontinye reklame lavi twòp moun nan eta ak nan peyi a–
kidonk mwen fyè paske nou te pran yon lòt etap nan New York pou mete fen ladann,” te 
deklare Gouvènè Cuomo. “Lè nou rantre nan rezo sa, moun kap preskri ansanm avèk 
famasyen yo nan Eta New York ap pi anmezi pou asire ke pasyan yo pa abize oswa 
trafike medikaman preskripsyon yo.  Sa a se osijè pou sove lavi – klè ak senp– e mwen 
vle remèsye tout patnè nou yo ki te travay avèk nou pou rann sa posib.”  
 
Komisyonè Sante Eta Dr. Howard Zucker te deklare: “Antant sa se yon lòt konpozan 
nan plan agresiv Gouvènè Cuomo a pou derasinen abi medikaman preskripsyon nan 
New York. Se yon inisyativ ki pral ede nou pi byen lite kont abi sibstans kontwole 
danjere sa yo.” 
 
Gouvènè a te inisye Pwogram Kontwòl Medikaman Preskripsyon Eta New York– ki 
konnen tankou Lwa sou Sistèm Siveyans sou Entènèt [Internet System for Tracking 
Over-Prescribing Act (I-STOP) ]– nan 2012, sa ki pèmèt moun kap preskri ansanm avèk 
famasyen yo nan Eta kontwole preskripsyon yo pou asire ke pasyan yo se pa “magazen 
doktè” pou jwenn plizyè preskripsyon pou sibstans danjere kontwole yo.  I-STOP te 
revolisyone fason yo preskri sibstans kontwole yo, distribye epi kontwole nan Eta New 
York. 
 
I-STOP pèmèt yon rejis pou kontwole preskripsyon "nan tan reyèl" pou bay enfòmasyon 
atan epi amelyore pou pratisyen ak famasyen yo.   Lòt refòm yo gen ladan tout 
preskripsyon ki nesesè pou transmèt elektwonikman; amelyore garanti pou distribisyon 

medikaman sibstans kontwole spesifik ki gen tandans pou abi; e li egzije pou Depatman 
Sante a etabli yon pwogram sekirite eliminasyon pou medikaman ki pa itilize yo.   
 
Lè nou antre nan sant NABP PMP InterConnect, moun kap preskri ansanm avèk 
famasyen yo ap itilize pwogram kontwòl preskripsyon New York byento ap gen aksè a 
baz done plis pase 30 lòt eta ki aktyèlman ap itilize sant InterConnect la. 
 
Senatè Andrew Lanza te deklare: “Adiksyon medikaman preskripsyon se yon epidemi 
nasyonal kap detwi lavi soti New York pou rive nan California. Gouvènè Cuomo, Manm 
Asanble Cusick ansanm avèk mwen, ansanm avèk Lejislati Eta New York, te adopte 
yon lwa referans pou kontwole distribisyon opyòd ki te vini yon modèl pou peyi a.  Apati 
kòmansman, Gouvènè Cuomo, Manm Asanble Cusick ansanm avè m te pouse pou 
asire ke sistèm sa konekte nan liy eta yo kidonk nou ka kòmanse plis fèmen sik la sou 
trajedi nasyonal sa.  Mwen konplimante lidèchip Gouvènè a sou kesyon sa a.” 
 
Manm Asanble Michael Cusick te deklare: “Byenke pousantaj sidozaj nan move 
itilizasyon opyòd te diminye nan New York depi pasaj lejislasyon I-STOP ki te ekri pa 
Senatè Lanza ansanm avè m nan 2012, nou konnen ke abi medikaman preskripsyon pa 
fini nan liy eta nou an.  Staten Island travèse New Jersey se jis yon ti distans kondwi, e 
jiska prezan, efò nou pou anpeche preskripsyon chalatan te antrave pa fwontyè nou yo. 
Mwen kontan paske New York kounye a ap kominike efikasman avèk vwazen nou yo, 
kreye yon rezo rejyonal pou mete fen nan fleyo abi a.  Mwen aplodi Gouvènè Cuomo 
paske li te pran etap sa pou rantre nan sistèm Interconnect la, e mwen remèsye Konsèy 
Nasyonal Asosyasyon Famasi pou patenarya yo nan lit nou kont epidemi sa.” 

